
Çав юман вăл — эпĕ. Эп кĕретĕп,

Урара утмалăх вăйăм пур.

В. Броневский



«Йĕрсе куçартăм эп Броневскине».

Ку пулчĕ — юлашки çырăвĕнче.

Куратăп эп чăвашăн юманне

Çав куçарун лаштра йĕркисенче.

Куратăп эп — Стихван пиччемĕре.

Тен, вăл «туратлăрахчĕ», пуль — йышра.

Тен, «тăрăнатчĕ» пулĕ. Эп пĕрех

Хама унпа туяттăм ăшăра.

Вĕри, кал-калччĕ çавă «тăрăну»,

«Эх, ман чуна туймастăн», — тенĕ пек.

(Ют мар пиччемшĕн кун пек асăну:

Ку — хурлăх чух хресчен ĕçленĕ пек.)

Калам тата: иккен, кирлех пире

Атте ачашĕ кăлт-калтрах пулни...

Ак халь — «Сыв пул». Юлать поэзире

Антрацит пек ик куç ялтăрани...

Халь ĕнтĕ тавăм та — вĕçсĕрлĕхре.

Мĕскер калам паян, Стихван пичче?

Ак çурçĕр çилĕ, вичкĕн çил вĕрет,

Юман кĕрлет Броневский сăввинче,

Унра — пиччем сассийĕ халь те пур:

«Çаралса юлать юман кĕрешĕ,

Тăррине хупларĕ шурă юр...»

  